
Alex sanggup berpanas demi nanas MD2 

BARANGKALI tidak 
ramai sanggup 
meninggalkan 
pejabat berpendingin 
hawa lalu bermandi 

peluh dan keringat di tengah 
ladang menjadi seorang petani. 

Namun tidak bagi Pengarah 
Urusan syarikat pengiklanan 
dan penerbitan, NP Asia Sdn. 
Bhd., N. Navanith Pillay, 34. 

Beliau memberanikan 
diri mengubah 360 darjah 
kehidupannya daripada dunia 
korporat kepada pertanian. 

Beliau ketika ditemui 
berkata, keputusan mengalih 
skop profesion itu tercetus 
selepas mengamati masa 
depan pertanian jauh lebih 
cerah daripada kerjaya 
diceburinya kala itu. 

Memperlihatkan situasi 
berkenaan, katanya, walaupun 
tidak memiliki sebarang ilmu 
berkaitan pertanian, beliau 
tekad membuka langkah 

baharu, mengorak langkah 
menjadi jutawan nanas. 

"Mei tahun lepas, saya 
I mulai mencari maklumat 
L berhubung pertanian 
' ] di internet. Google dan 

YouTube bagaikan 
guru buat saya bagi 

ALEX dipilih menerima Geran Agropreneur Muda 2020 di bawah 
Kementerian Pertanian dan Industri Asas Tani untuk golongan belia 
bawah 40 tahun. 

mendapatkan informasi mengenai 
bagaimana menjadi seorang 
jutawan pertanian," katanya. 

DITERTAWA 
Mesra disapa Alex, katanya, 

dalam pencarian itu, matanya 
tertarik dengan satu maklumat 
berhubung penanaman nanas 
MD2 sebagai sumber kekayaan 
baharu. 

Enggan berlengah, Alex 
terus 'memijak tangga' 
Lembaga-Perindustrian Nanas 
Malaysia (LPNM) Selangor bagi 
mendapatkan khidmat nasihat 

awal. 
"Saya tidak ada modal, 

tidak ada tanah, tidak ada 
pengetahuan langsung dalam 
pertanian ini. Setiap kali jumpa 
orang pasti saya akan tanya ada 
tanah ke tak. Orang ketawakan 
saya kerana tak percaya 
saya mahu jadi petani pula 
berbanding korporat," katanya. 

Lulusan pengajian teknologi 
maklumat ini membuktikan 
dirinya hanya berbekalkan 
keyakinan tinggi untuk ' terjun' 
dalam bidang itu, bidang 
baharu buat dirinya. 

Bersandarkan 

kepada kepercayaan 
itulah, semua urusannya 
dipermudahkan. 

Selepas mendapat peluang 
mengusahakan 10 hektar tanah 
di sebuah ladang di Bestari 
Jaya, Kuala Selangor iaitu di 
kawasan Selangor Fruit Valley 
di bawah Perbadanan Kemajuan 
Pertanian Selangor, kerja-kerja 
penanaman mula dilaksanakan. 

Aktiviti pembersihan tanah 
dipergiatkan. Segala peralatan 
pertanian dan pembinaan 
kuarters di ladang mula dibina. 

Bermodalkan kertas kerja 
'bagaimana menjadi jutawan 
nanas dalam setahun', beliau 
berjaya meyakinkan LPNM, 
sekali gus memperoleh sulur 
(benih) nanas secara percuma. 

BERTANIMALAM 
Menariknya, Jabatan 

Pertanian Daerah Gombak 
turut membantu membuat 
ujian kesuburan tanah tanpa 
mengenakan sebarang caj 
perkhidmatan. 

Memantapkan ilmu 
penanaman nanas, Alex 
menghadiri kursus dengan 
syarikat perunding pertanian, 
Presica Sdn. Bhd. Syarikat 
berkenaan bersedia menjadi 
perunding dengan bayaran 
minimum. 

Malah beliau turut 
mendapatkan khidmat 
nasihat selain menghadiri 
pelbagai kursus dianjurkan 
Lembaga Pemasaran Pertanian 

N. NAVANITH 
Pillay di ladang nanas 
di Bestari Jaya. Kuala 

Selangor iaitu di 
kawasan Selangor 

Fruit Valley di bawah 
Perbadanan Kemajuan 

Pertanian Selangor, 
dengan kerja-kerja 
penanaman mula 

dilaksanakan. 

SULUR atau benih nanas. 

Saya kira anak 
muda tidak haras 
melepaskan peluang 
ini kerana bidang 
pertanian sudah 
moden dengan 
penggunaan 
teknologi terkini." 
Persekutuan (FAMA). 

Seperti sudah 
menjangkakan pandemik 
Covid-19 akan melanda 
negara, sektor perniagaan 
utamanya mulai merosot, Alex 
melipatgandakan tenaga empat 
keratnya. 

"Saya bekerja 12 hingga 16 
jam sehari mengusahakan 
tanah sendiri dengan bantuan 
beberapa orang kawan dan 
keluarga kerana tidak mampu 
mengambil pekerja ramai. 
Aliran bertani sebelah malam 
saya lakukan sebab perlu 
menguruskan syarikat pada 
sebelah siang," katanya. 

Alex yang kelihatan ceria 
mengaku tidak sabar menunggu 
hasil tuaian pertamanya April 
tahun depan. 

TUNGGU14 BULAN 
Tempoh 14 bulan bukan 

tempoh singkat menunggu 
hasil tuaian sulung. Sepanjang 
tempoh berkenaan, banyak kos 
dilaburkan tanpa pulangan awal. 
Alex memperuntukkan kira-kira 
RM300,000 bagi keseluruhan 
projek itu, bermula dari proses 
menaman benih hingga ke 
tempoh menuai hasil. 

Justeru, berbekalkan 
pengalaman dalam bidang 
perniagaan, sepanjang tempoh 
menunggu itu, Alex bijak 
mencari peluang menjana 
pendapatan sampingan. 

"Biasanya kenderaan saya 
kosong ketika berulang-alik 
dalam perjalanan setiap hari 
dari ladang ke tempat tinggal 
di Kuala Lumpur. 

"Saya mula mengisi pacuan 
empat roda dengan membawa 
pelbagai hasil t anaman seperti 
kelapa muda pandan, kelapa 
tua dan juga nanas MD2 dari 
peladang lain di Selangor Fruit 
Valley kepada pengusaha 
beberapa kedai makan. 

"Menerusi cara itu, saya 
dapat menampung kos petrol 
dan tol sekitar RM100. Bermula 
hanya 30 biji kelapa sehari, saya 
mampu membekalkan 3,000 biji 
setiap dua hari selain bekalan 
nanas kepada lebih 100 restoran 
di Lembah Klang," katanya. 

Usaha itu juga merupakan 
salah satu strategi awal 
pemasaran apabila tanaman 
nanasnya membuahkan hasil. 
Beliau juga tidak perlu bersusah 
payah mencari lokasi pemasaran. 

SUMMARIES
Alex sanggup berpanas demi nanas MD2

BARANGKALI tidak ramai sanggup meninggalkan pejabat berpendingin hawa lalu bermandi peluh dan keringat di tengah ladang
menjadi seorang petani.Namun tidak bagi Pengarah Urusan syarikat pengiklanan dan penerbitan, NP Asia Sdn. Bhd., N.
Navanith Pillay, 34.Beliau memberanikan diri mengubah 360 darjah kehidupannya daripada dunia korporat kepada
pertanian.Beliau ketika ditemui berkata, keputusan mengalih skop profesion itu tercetus selepas mengamati masa depan
pertanian jauh lebih cerah daripada kerjaya diceburinya kala itu.

